
Goy se ceeciyan sooraa Buram- Inali nda Laafiya Kominey ra, Tunbutu 

Laamaa (Reeǯiyoŋoo) ra 
Goy se ceeciyan duurandoo : 
Za gayyan ga, Tunbutu reeǯiyoŋoo ga tabati adama-iʓetaray nda duura 
nda politiki fonda ra. Amma jiiri 2012 ga ka kaa, Tunbutu laamaa goo 
torro kul ra, alaafiya nda laama taka nda boro ma nga alhakoo goy wala a 
ma duu a fondo ra. 2012 jiiri jiskaanayyaŋaa tee sabab ka borey lakkaley 
ʓumandi goyey nda misey se kaŋ ga laaley dam addin fondo ra. 
Woo fonda ra «AMSS» na «goy ceeciyan»  dabari nda  «Youth Learning» 
gaakasinaa, Buram-Inali nda Laafiya kominey ra hala nga ma duu dalil 
gaabantey kaŋ se sooga arey nda woyey ga huru addin šendandiyan nda 
nga yenje ra. 
Hala woo laasaabuyanoo ma tee ka boori, goyoo teendi nda misrwey 
wey : Margaro teeyan nda ceeciyan ra faabakey kaŋ goo Tunbutu laamaa 
ra, goyoo misey nda nga waatoo ga komin hinka ra nda ka dibaara 
tabatantey sambu ngi wakiiley bande. 
 Bonfeeray nda alhabar ceeciyan sennikasinay ra boro foo-fooyaŋ 

bande nda kurayyaŋ bande komin hinkaa ra (Buram-Inali nda 
Laafiya). 

 Margaw kaŋ ra bora dumey kul goo teeyan kaŋ ra alhabarey kaŋ 
duwandi komin hinkaa ra ga laasaabandi. 

 Fillayan-tirira kaŋ ga alhabar ceeciyanoo goyoo timmadi goyoo 
nafawey fondo-ra ir ga hin ka hara. 

 Kominey nda koyrawey wakiiley yaddayanoo nda alhabar 
ceeciyanoo kaŋ tee komin hinkaa ra ka tun sennikassinay 
hakiikantaa kaŋ tee kominey wakiiley nda borey kaŋ ga nafa nda 
(soogey nda woyey) kominey goyey. 

 
Fabamoo kaŋkoyra-iʓey nda komin-iʓey ga duu a ka koy ngi wakiiley 
wakiltaraa here ka cerehooyaney ganga nda k’i juwal. Nongey kul ra, 
borey kul margantoo wafaku kaŋ ceerehoyaney sabaabey kul daliloo 
mana ti kala koyraa nda kominoo laamayan futaa, nda laadirjaŋaa, nda 
borey fay-fayyanoo nda miskiiney warayanoo banda. 

Amma haya kaŋ ti laalay nda šendandiyan addin fonda ra, borey kul 
tabatandi kaŋ nga tangamoo si hin ka tee kala nda soogey hunayanoo 
takaa borgandiyanoo ka tun ngi huguborey here, nda ngi mayray 
(alman) ceeciyanoo here, nda ngi cawandoo here nda ngi assana 
duuyan here. 
 Addin ra šendandiyan nda laalay misa aga kominey ra, borey kul 

waafaku kaŋ nga albasoo ga hin ka tonton nda haya kul mana 
teendi n k’a koray. 

Masaala henna ti Agalal sooga foo šendetaraa kaŋ a n’a tee. “za 2012 jiire, 
haya kul mana yee ka bara, alaahidey kaŋ ʓaandi mo fonda ra alkiyaasa kul 
mana dabarindi, goy kul mo mana  teendi ka hun kominoo alwakiiley do kaŋ ga 
albašoo ganga”. 
 
Haya kaŋ ti wakiiley kaydogoo nda goyey kaŋ kay, lakkal furyan tee misey wey  
ga. 

• Soogey nda woyey ma duu alhabar, ngi cawandoo nda ngi lakkaley 
ʓumandiyanoo (addin ra) šendandiyan nda laalay ga addin ra, 

• Goyyaŋ nda hayandiyan soogey nda woyey kaŋ sii nda hinay se duura 
fonda here (kaŋ sii nda hinay) koyrawey nda gaawey ra. 

• Soogey cawandiyan ka goyyaŋ kaŋ ga hin ka tee ngi koyrawey dabari, k’i 
kayandi k’a tee, 

• Allimanay nda waaʓukey cawandiyan nda takaa kaŋ nda sennikasinay ga 
tee, nda taka kaŋ nda alafiya nda cere toɲandiyan kašeetawey ga tee. 

• Batu gorandiyan kaŋ ra sennikasinayyan ga tee addiney nda cere game, nda 
ka batoo hunandi (dirandi). 

• Waatyaŋ kayandiyan ka borey lakkaley ʓumandi, k’alhabar tee i se, k’i 
cawandi alsilamtaray ra cere toɲandiyan nda addin suubayan nda ibay, nda 
alaafiya ga; 

• Alhal kayandiyan kaŋ ra ʓentyan cere ga nda sennikasinay ga tee koyrawey 
nda kominey nda alkabilawey ra ka borey cee ka koy alaafiya nda cere 
toɲandiyan nda waafakoy ga; 

• Kiyaasawey kaŋ ʓaandi assama cawyan fondo ra taagandiyanoo nda ngi 
humandiyanoo; 

• Sennikasinay batu gorondiyan waafakoy ga, nga maanaa, nga fondawey, 
nga naatawey; 

• Cere nooyan alhabar nda goykasinay batu gorondiyan, wakiiley nda borey 
game, nda kominey nda kondawey nda cere game; 

• Soogey nda wakiiley cawandiyanoo ka koy jinehuntaray nda 
deesantaraliʓašon ga; 



 4 

• Soogey nda wakiiley, nda koyrawey jinehuney nda borey cindey 
cawandiyanoo, ngi lakkaley ʓumandiyanoo nda ngi alhabar duuyanoo ngi 
alhakey ga. (wey kaŋ i g’i may nda wey kaŋ i ga hima goy). 

 
Wakiiley ga hima ka hanga kiyaasawey wey bande han kul kaŋ i kay kalirila wala 
koyraa borey ga hima ka haya kul tee k’i tabatandi nda  dabari henneyaŋ 
kayandiyanoo kaŋ i g’i tee. 

